
NA VRACAMA

Akcija policije u Sarajevu: Kod 24-godišnjaka pronađena veća količina

droge i oružje

U četvrtak navečer pripadnici MUP-a Kantona Sarajevo uhapsili su

muškarca inicijala H. H. (1996.) na području općine Novo Sarajevo, u naselju

Vraca, a pretresom kuće koju koristi pronađena je veća količina droge i

oružje.

TEKST SE NASTAVLJA ISPOD OGLASA

"Policijski službenici Odjeljenja za borbu protiv zloupotreba opojnih droga, Sektora

kriminalističke policije Uprave policije MUP-a Kantona Sarajevo uhapsili su H. H.,

rođenog 1996. godine u Sarajevu, gdje je i nastanjen, zbog postojanja osnova sumnje

da je počinio krivična djela iz člana nedozvoljena proizvodnja i stavljanje u promet

opojnih droga", saopćeno je iz MUP-a.

Izvršenim pretresom osobe, kao i pretresom kuće koju privremeno koristi na području

općine Novo Sarajevo, pronađeno je i oduzeto oko 280 grama suhe zeljaste materije

koja asocira na opojnu drogu marihuanu, oko 120 grama materije koja asocira na

opojnu drogu spid, 165 tableta koje asociraju na opojnu drogu ekstazi, jedan pištolj

nepoznate marke i kalibra sa dobošem i tri pištoljska metka.

O slučaju je obaviješten dežurni tužilac Kantonalnog tužilaštva Kantona Sarajevo, a

uhapšeni je predat u prostorije Jedince za osiguranje objekata i zadržavanje

uhapšenih osoba MUP-a Kantona Sarajevo.

Ispred tržnih centara u Sarajevu i dalje gužve, nadležni tvrde da situaciju

drže pod kontrolom

